
GOUVÈNÈ CUOMO ANONSE 26 GAYAN NAN KONPETISYON PWODUI LETYE 

NAN GWO FWA 2016 ETA NEW YORK 
 

Tradisyon Anyèl Fwa Eta mete aksan sou pwodui letye nivo mondyal nan Eta New 
York 

Yancey’s Fancy nan Lwès New York te nome Gwo Chanpyon 

 
 
Gouvènè Andrew M. Cuomo jodia te anonse gayan yo nan Konpetisyon Pwodui Letye 
2016 an selebrasyon a 40yèm jounen letye anyèl nan Gwo Fwa Eta New York. Venn-six 
pwodiktè te resevwa pri ane sa, ki gen ladan Konpayi fwomaj Yancey’s Fancy nan Lwès 
New York, ki te resevwa Pri Grand Champion apre ke li te fin gen yon nòt 99 sou 100 
nan pwen posib pou modèl fwomaj Chastinet Sharp and Snappy Asiago-Style Cheese li 
a. Pi gwo klasman lèt nan eta apateni a Battenkill Valley Creamery nan Salem, antre 
inik nan konpetisyon an pou resevwa yon nòt pafè 100. 
 
“Pwodui Letye New York yo san parèy e konpetisyon sa, demontre pwofondè ak 
varyete pwodiktè lèt nou yo ansanm avèk fabrikan pwodui letye yo”, te deklare 
Gouvènè Cuomo. “Mwen konplimante gayan yo ane sa, e mwen ankouraje konsomatè 
lokal yo ak toupatou mond lan pou goute kèk nan pwodui prefere ki resevwa pri nan eta 
epi vin wè pou tèt nou sa ki pi bon New York gen pou ofri.” 
 
Ankouraje endistri letye New York te yon konpozan santral nan Fwa Eta, kap selebre 
yon transfòmasyon ane sa. Gouvènè Cuomo semèn pase te demare Fwa Eta nan vizite 
kèk nan renovasyon $50 milyon nan teren fwa pou bati yon sit dènye kri, yon 
destinasyon pandan tout ane a. Apre envestisman Eta, premye kat jou yo nan Fwa Eta 
te atire pandan toutan yon gwo kantite vizitè. Teren Fwa a gen yon nouvo antre 
prensipal, plis espas lib nan tout teren an, pi gwo espas pou chita ak lonbraj, yon 
Midway ki pi laj, ansanm avèk estasyon pou chaje telefòn selilè gratis toupatou nan 
teren an. Konpetisyon letye chak ane a konplete amelyorasyon sa yo nan ofri vizitè yo 
yon opòtinite pou eksperimante divèsite nan endistri agrikòl eta. 
 
40yèm Jounen letye anyèl ki te atribye a 26 predesesè ansanm avèk fabrikan yo ki soti 
toupatou nan eta te resevwa swa lonè lò oswa ajan. Gen kat lòt ki te resevwa Pri 
Ekselans. 
 
Lòt pwen esansyèl nan konpetisyon an gen ladan: 
 



  Upstate Niagara Cooperative te resevwa sèt meday, resevwa pi gwo kantite 
meday anjeneral. Li te ranpòte meday lò pou kategori krèm tounen, bè ki fèt avèk 
lèt, ak tranpèt letye. 

  Nan kategori fwomaj yo, McCadam Cheese Co. te resevwa senk sou sis 
meday pou fwomaj cheddar li a ki aje anpil. 

  HP Hood’s three plants te pran senk sou sis meday nan twa kateogri fwomaj 
kaye. 

 Argyle Cheese Co. te ranpòte meday lò nan kategori yogout aromatize avèk 
Yogout Choco late Greek li a. 
 

Yo te soumèt antre pou 22 kategori, sa ki gen ladan lèt likid, krèm tounen, ak fwomaj 
kaye. Onz jij espesyalis te evalye antre yo. Ane sa a, Jij anchèf la se te Charles 
Lindberg ki soti nan Depatman Agrikilti ak Mache Eta New York Divizyon Kontwòl Lèt 
(New York State Department of Agriculture and Markets’ Division of Milk Control). 
 
Wap jwenn yon lis konplè gayan yo nan toul 22 kategori yo disponib la. 
 
Egzekitif Konte Onondaga Joanie Mahoney te deklare, “Pwodui letye Eta New York 
yo klase pami sa ki pi bon nan mond lan e gwo nòt nan konpetisyon sa pwouve l. Mwen 
konplimante tout moun nan tout endistri letye nou an pou yon lòt ane nan pwodiksyon 
pwodui nivo mondyal.” 
 
Komisyonè Agrikilti Eta Richard A. Ball te deklare, “Pwodui letye New York yo alatèt 
peyi a e li agreyab pou wè konpayi lokal nou yo ansanm avèk letye ki apwovizyone yo 
onore pou ekselans yo. Apati fabrikan komèsyal nou yo pou rive a sèten nouvo kreyatè 
atizan, Nouyòkè yo benefisye paske yo genyen sa ki pi bon isit la nan Eta nou an. 
Mwen pa ka tann pou m eseye anpil echantiyon gayan prim sa yo epi jwenn nouvo 
pwodui prefere yo.” 
 
Direktè pa Entèrim Fwa Troy Waffner te deklare, “Fwa Eta New York fyè pou l 
montre pwodiktè agrikòl yo nan eta epi bay yon platfòm pou pataje rezilta konpetisyon 
anyèl sa yo avèk preske yon milyon vizitè. Mwen konplimante premye gayan nou yo 
ansanm avèk tout moun sila yo ki te antre pwodui yo nan konnkou a.” 
 
Anplis de Konpetisyon Pwodui Letye, yo pral prezante atraksyon pwodui letye ansanm 
avèk ekspozisyon pandan tout douz jou yo nan Bilding Pwodui Letye nan Fwa a. Ba Lèt 
popilè a pral kontinye ofri tas lèt frèt blan oswa chokola pou 25 santim, epi retounen pou 
yon twazyèm ane, yon eskiltè fwomaj pral eskilte imaj sou yon blòk cheddar nan Eta 
New York. Ba Yogout YO2GO pral make twazyèm ane l nan Fwa a. 
 
Bruce W. Krupke, Prezidasn, Gwoup Travay Pwodui Letye Eta New York te 
deklare, “Jodia se yon jou enteresan pou tretè pwodui letye nou yo ak pou tout Eta New 
York kòm nap selebre sektè agrikilti nimewo en nou an pandan Jou Letye nan Fwa NYS 
la. Konkou anyèl pwodui letye mete aksan sou bon jan kalite pwodui letye, delisye ke 
konpayi nou yo ap travay di pou fè e nou fyè pou nou peye rekonesans yo pou 
angajman yo nan bay pwodui ki pi bon kalite.” 

http://nysfair.ny.gov/wp-content/uploads/2015/08/2016-Dairy-Products-results-1.pdf


 
Rick Naczi, PDG Asosyasyon American Dairy North East te deklare, “Konpetisyon 
Pwodui Letye se yon rapèl ke tout gwo pwodui letye ki fèt nan New York kòmanse avèk 
pwodui nourisan ki te fèt pa 5,000 fèm letye familyal nan eta. Sa se yon tan konvnab 
pou remèsye yo pou travay di yo ansanm avèk kontribisyon nan agrikilti New York, 
ansanm avèk kominote lokal yo.” 
 
Mark Mosco, Mèt Fabrikan Fwomaj pou Yancey's Fancy te deklare, “Nou apresye 
pri a, ki se yon temwayaj nan gwo fwomaj sa ke patron nou yo te kreye nan memwa 
konseye li a. Nou kontan paske li kaptivan e li te jwenn rekonesan kòm youn nan sa ki 
pi bon.” 
 
Seth McEachron, Pwopriyetè Battenkill Valley Creamery te deklare, “Pou w gen 
yon bon nòt se yon onè pou tout anplwaye yo kap travay sou fèm la ak nan kremye a. 
Nou gen yon gwo ekip ki mete deyò yon bon jan kalite pwodui e nou onore paske nou te 
jwenn pri sa jodia isit la.” 
 
Endistri Letye ki anplen elan nan New York 
 
New York se yon gwo pwodiktè pwodui letye nan peyi a, e pwodui letye se sektè agrikòl 
nimewo en nan Eta. Aktyèlman, New York gen preske 5,000 fèm letye avèk yon total de 
plis pase 600,000 bèf letye. Nan 2015, yo te pwodui 14.1 milya liv, apeprè sèt pousan 
nan kantite apwovizyonman total lèt peyi a, sa fè New York vini katriyèm pwodiktè letye 
eta nan peyi a. New York se egalman premye pwodiktè fwomaj, krèm ak fwomaj blan 
nan peyi a. Pwodiksyon total fwomaj, ekskli fwomaj kaye, epi kontinye grandi egalman, 
te konte pou plis pase 800 milyon liv ane pase. 
 
Kèk Enfòmasyon sou Gwo Fwa Eta New York La 
 
Fwa Eta New York, ki opere pa Depatman Agrikilti ak Mache Eta New York, fonksyone 
kòmanse nan 25 out pou fini 5 septanm 2016. Misyon Fwa a, ki reflete nan tèm li, “Find 
Your GREAT!”, (jwenn grandè w) se pou montre sa ki pi bon nan agrikilti New York 
pandan l ap bay bon jan kalite amizman. 
 
375 kawo tè espas Fwa Eta New York la aktyèlman nan pwosesis pi gwo 
transfòmasyon li te sibi depi li te premye louvri pòt li nan ane 1890. Plan 50 milyon dola 
Gouvènè Cuomo a ap relanse espas sa a nan plizyè fason, amelyore kalite eksperyans 
moun ki renmen ale nan fwa la yo, epi pote pi gwo benefis ekonomik pou rejyon an. 
Amelyorasyon yo genyen ladan yo yon nouvo antre prensipal remakab, ark li a raple 
pòtay ki te akeyi moun ki renmen ale nan fwa yo nan lane 1900, yon espas mitan 15 
karo tè ki pi laj (Wade Shows Midway) ki ka kenbe plis manèj pase avan, epi nouvo kote 
ki deziyen pou pake 315 karavàn (Empire RV Park) ki gen aksè a dlo soutèren, sèvis 
egou ak sèvis elèktrik. Plan an pral amelyore pozisyon Espas Fwa Eta New York la, 
tankou yon espas ki gen kalib premye ran, k ap fonksyone pandan tout ane a, ki gen 
plizyè itilite, epi ki ka atire plis evènman ak vizitè k’ap soti tout kote nan peyi a. Ou ka 
wè desen yo isit la. 

http://nysfair.ny.gov/
http://www.agriculture.ny.gov/
https://www.flickr.com/photos/nysfair/sets/72157668784209846/


 
Anplis Fwa anyèl Eta New York la, Fairgrounds akeyi plizyè douzèn aktivite agrikòl 
pandan tout ane a, sa ki gen ladan kèk nan ekspozisyon cheval ak betay ki gen plis 
prestij nan rejyon Nòdès la. W ap jwenn pwogram evènman kap fèt pandan yon ane 
sou sitwèb Fwa-a. Jwenn Gwo Fwa Eta New York sou Facebook, swiv @NYSFair sou 
Twitter, epi gade foto Fwa nan Flickr.com/photos/nysfair. Epitou, nou ankouraje 
Nouyòkè yo pou voye nenpòt lide yo genyen sou Gwo Fwa Eta New York lan nan adrès 
imèl sa statefairideas@agriculture.ny.gov. 

 
### 

 
W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 
 

http://www.nysfair.org/year-round-events/
http://nysfair.ny.gov/
http://www.facebook.com/nysfair
http://twitter.com/nysfair
http://twitter.com/nysfair
http://www.flickr.com/photos/nysfair/
mailto:statefairideas@agriculture.ny.gov?subject=State%20Fair%20idea
http://www.governor.ny.gov/
mailto:press.office@exec.ny.gov

